
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ԴԱՏԱԿԱՆ ԱԿՏԵՐԻ ՀԱՐԿԱԴԻՐ ԿԱՏԱՐՈՒՄՆ ԱՊԱՀՈՎՈՂ ԾԱՌԱՅՈՒԹՅԱՆ ՆՅՈՒԹԱԿԱՆ ԽՐԱԽՈՒՍՄԱՆ ԵՎ ՀԱՄԱԿԱՐԳԻ ԶԱՐԳԱՑՄԱՆ ՖՈՆԴԻ ՄԻՋՈՑՆԵՐԻ ԾԱԽՍՄԱՆ 2017 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ ՄԱՍԻՆ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ    2016    ԹՎԱԿԱՆԻ  ԴԵԿՏԵՄԲԵՐԻ 29 -Ի  N  1313-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

ՀՀ արդարադատության նախարարության դատական ակտերի հարկադիր կատարումն ապահովող ծառայության (այսուհետ՝ Ծառայություն) արտաբյուջետային միջոցները գոյանում են (բռնագանձվում են) «Դատական ակտերի հարկադիր կատարման մասին» ՀՀ  օրենքի 67 և 68-րդ հոդվածներով սահմանված կարգով:

 Համաձայն ՀՀ կառավարության 03.04.1999թ. թիվ 205 որոշման Ծառայության (նախկինում՝ ԴԱՀԿ ապահովող վարչության) և մարզային ստորաբաժանումների համար բացվել են դեպոզիտային հաշիվներ վերը նշված գումարների մուտքագրման և բաշխման նպատակով։ ՀՀ կառավարության 10.06.1999թ. թիվ 404 որոշմամբ սահմանվել է նշված հաշիվներում գոյացած միջոցների սպասարկման, հաշվառման և վերահսկողության կարգը, այնուհետև 03.02.2000թ. փոփոխություն է կատարվել  ՀՀ կառավարության 10.06.1999թ. թիվ 404 որոշմամ մեջ և սահմանվել է, որ ՀՀ ԱՆ ԴԱՀԿ ապահովող ծառայության և նրա մարզային ստորոբաժանումների համար բացված հաշիվները տնօրինվում են առանց նախահաշիվների։ ՀՀ կառավարության 2005թ. թիվ 2275-Ն որոշմամբ հաստատվել է ՀՀ ԱՆ ԴԱՀԿ ապահովող ծառայության նյութական խրախուսման և համակարգի զարգացման ֆոնդի միջոցների օգտագործման կարգը։
2016թ. հունվարի 1-ի դրությամբ նշված ֆոնդի մնացորդը կազմել է 4,643.51 հազ.դրամ, 2016թ. հունվարի 1-ից մինչև դեկտեմբերի 31-ը  մուտքագրվել է 1,373,971.60 հազ.դրամ, նույն ժամանակահատվածում ծախսերը կազմել են 1,329,180.5 հազ.դրամ և մնացորդը առ. 01.01.2017թ. կազմել է 49,434.6 հազ,դրամ։

Հաշվի առնելով 2016 թվականի ընթացքում դատական ակտերի հարկադիր կատարումն ապահավող ծառայության նյութական խրախուսման և համակարգի զարգացման ֆոնդի (այսուհետ՝ Ֆոնդ) ամսական մուտքագրված գումարները` 2017 թվականին կանխատեսվում է մուտքագրել 1,343,585.4 հազ. դրամի չափով, այսինքն ամսական մոտ 111,965.45 հազ. դրամ: 
Ներկայացվող նախահաշվում 2017 թվականի ընդհանուր ծախսը կազմում է 1,393,020.0 հազ. դրամ, որից 666,510.0 հազ. դրամը նախատեսվում է օգտագործել  Ծառայության աշխատակիցների պարգևատրման, դրամական խրախուսման և պայմանագրային աշխատողների աշխատավարձերի, պարգևատրումների և դրամական խրախուսման նպատակով, որից 307,283.19 հազ. դրամը նախատեսվում է ուղղել Ծառայության աշխատակիցների պարգևավճարների վճարմանը, 280,769.840 հազ. դրամը՝ որպես աշխատավարձ հատկացնել Ծառայության պայմանագրային հիմունքներով աշխատակիցներին, իսկ 78,456.97 հազ. դրամը նախատեսվում է վճարել տարվա ընթացքում ըստ անհրաժեշտության ներգրավվող աշխատակիցներին։
Ծառայությունում պայմանագրային հիմունքներով աշխատակիցների առկայությունը պայմանավորված է հետևյալ հանգամանքներով.

ՀՀ վարչապետի 1998 թվականի նոյեմբերի 6-ի «Պետական կառավարման մարմինների աշխատողների առավելագույն թվաքանակ և ղեկավարների տեղակալների թվաքանակ սահմանելու մասին» № 620 որոշման համաձայն՝ Ծառայության համար աշխատողների առավելագույն թվաքանակ է սահմանվել 413 հաստիք՝ դեռևս 2012 թվականից (ՀՀ վարչապետի 20.12.2012թ. թիվ 1262-Ն որոշում): 
Հաշվի առնելով Ծառայությունում հարուցվող կատարողական վարույթների քանակի աճի տեմպերը (2010 թվականին հարուցվել է 83.282 վարույթ, 2011 թ.՝ 91.577, 2012թ.՝ 105.524, 2013թ.՝ 123.201, 2014թ.՝ 480.074, 2015թ.՝  893.222, 2016թ.՝ 1.224.417) և հաստիքների թվաքանակի ավելացման հնարավորության բացակայությունը՝ Ծառայությունը 2014 թվականից սկսած իր բնականոն աշխատանքը կազմակերպելու անհրաժեշտությամբ պայմանավորված նախաձեռնել է տեղեկատվական տեխնոլոգիաների լայնածավալ ներդրում, հաշվի առնելով կատարողական վարույթներին առնչվող անձանց ավելացող քանակները և նրանց հոսքը Ծառայություն՝ կազմակերպել է Արագ սպասարկման գրասենյակներ, որոնք գործում են Հանրապետության ողջ տարածքում։

Արագ սպասարկման գրասենյակներ-ի գործունեությունը կազմակերպելու, համակարգչային ծրագրերի սպասարկման և շահագործման անհրաժեշտությամբ է պայմանավորված, որ Ծառայությունում ներգրավված են թվով 124 օպերատորներ՝ 114.000 ՀՀ դրամ աշխատավարձով՝ ընդհանուր 14.136.000 ՀՀ դրամ ամսեկան աշխատավարձով։ 
Ելնելով վերոգրյալից և հաշվի առնելով Ծառայության մասնակցությամբ դատական գործերի քանակի աճը (2017թ. հունվարի 1-ի դրությամբ դրանց թիվը կազմում է 1051)՝ Ծառայությունում պայմանագրային հիմունքներով ընդունվել են աշխատանքի թվով 10 խորհրդականներ և ռեֆերենտներ՝ ընդհանուր 2.020.500 ՀՀ դրամ ամսեկան աշխատավարձով։

Քանի որ կատարողական վարույթների աճի հետ զուգահեռ ավելանում են նաև կատարողական վարույթներով պահանջատերերին ուղղվող դրամային փոխանցումների քանակները և կատարողական վարույթների արխիվացման և հաշվառման աշխատանքները՝ Ծառայությունում պայմանագրային հիմունքներով ընդունվել են աշխատանքի թվով 4 հաշվապահներ և արխիվարիուսներ՝ ընդհանուր 468.000 ՀՀ դրամ ամսեկան աշխատավարձով։
Հաշվի առնելով, որ Ծառայությանը հատկացված բյուջետային միջոցները չեն բավարարում Հանրապետության ողջ տարածքում տեղակայված մարզային բաժինների, բաժանմունքների և նստավայրերի վարչական շենքերի սպասարկման և անվտանգության պահպանմանը՝ Ծառայությունում պայմանագրային հիմունքներով ընդունվել են աշխատանքի թվով 50 տեխնիկական աշխատողներ, բանվորներ, պահակներ, հավաքարարաներ՝ ընդհանուր 4.973.180 ՀՀ դրամ ամսեկան աշխատավարձով։
Վերը նշվածի հաշվառմամբ՝ Ծառայությունում պայմանագրային հիմունքներով աշխատակիցների ամսեկան աշխատավարձը կազմում է 21.597.680 ՀՀ դրամ, իսկ տարեկան աշխատավարձի չափը կազմում է 280.769.840 ՀՀ դրամ։

Հաշվի առնելով վերը նշված անձանց օրեցօր ավելացող աշխատանքային ծանրաբեռնածությունը՝ նախատեսվում է նրանց վճարել նաև պարգևավճար՝ Ծառայության արտաբյուջետային միջոցների հաշվին՝ 78.456.970 ՀՀ դրամ չափով։
Ներկայացվող նախահաշվում էներգետիկ ծառայություններ հոդվածով նախատեսվում է 17,000.0 հազ դրամ, որից 9,000.0 հազ դրամը նախատեսվել է գազի բաշխման համար, որը օգտագործվելու է ծառայության այն մարզային բաժիններում և բաժանմունքներում, որոնց տարածքները վարձակալվում են տարբեր ֆիզիկական կամ իրավաբանական անձանցից  և ծառայությունը չի հանդիսանում բաժանորդ, օրինակ ԴԱՀԿ ապահովող ծառայության Արմավիրի մարզային բաժնի Էջմիածնի բաժանմունքը, նույն բաժնի Բաղրամյանի բաժանմունքը, Շիրակի մարզային բաժինը, որը տեղակայված է Գյումրիի դատարանում և չի հանդիսանում առանձին բաժանորդ։ Բացի այդ էլեկտրաէներգիայի հաշվարկի մեջ /պետական բյուջեի նախագծում/ հաշվառված չեն ԴԱՀԿ ապահովող ծառայության վարչական շենքում գործող պոմպակայանի, կաթսայատան, գեներատորի ծախսերը, ծառայության վարչական շենքի և մարզային բաժիններում տեղադրված օդորակիչների ծախսերը։  Միաժամանակ ներկայացվող նախահաշվում հաշվի է առնվել 2016թ.-ին արտաբյուջետային միջոցների հաշվին նշված հոդվածով փաստացի ծախսերը, որը կազմել է 16,026.7 հազ. դրամ։ Գնման առարկաները նախատեսվում է ձեռք բերել ԲԸԱՀ գնման ընթացակարգով՝ ղեկավարվելով «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 1-ին կետով և հիմք ընդունելով ՀՀ կառավարության 2011 թվականի փետրվարի 10-ի Գնումների գործընթացի կազմակերպման մասին թիվ 168-Ն որոշմամբ հաստատված կարգի 25-րդ մասի 5-րդ կետի 1-ին և 2-րդ ենթակետերը։
Կոմունալ ծառայություններ հոդվածով նախատեսվում է 500,0 հազ. դրամ գումար, քանի որ պետական բյուջեի հատկացված  /5,600.0 հազ.դրամ/ գումարը բավականացնում է միայն Ծառայության վարչական շենքի կարիքների համար։ Գնման առարկան նախատեսվում է ձեռք բերել ԲԸԱՀ գնման ընթացակարգով՝ ղեկավարվելով «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 1-ին կետով և հիմք ընդունելով ՀՀ կառավարության 2011 թվականի փետրվարի 10-ի Գնումների գործընթացի կազմակերպման մասին թիվ 168-Ն որոշմամբ հաստատված կարգի 25-րդ մասի 5-րդ կետի 4-րդ ենթակետը։
Ընդհանուր առմամբ կապի ծառայություններ հոդվածով նախատեսվում է 107,500,0.0 հազ.դրամ, որից 2,500.0 հազ. դրամ նախատեսվել է հանրային հեռախոսային ծառայությունների համար (կնքված է անժամկետ պայմանագիր Արմենտել ՀՁ ՓԲ ընկերության հետ): Փոստային ծառայությունների ձեռք բերման նպատակով նախատեսվում է 80,000.0 հազար դրամ, նշված ծառայությունները նախատեսվում են ձեռք բերել ԲԸԱՀ գնման ընթացակարգով՝ ղեկավարվելով «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 1-ին կետով և հիմք ընդունելով ՀՀ կառավարության 2011 թվականի փետրվարի 10-ի Գնումների գործընթացի կազմակերպման մասին թիվ 168-Ն որոշմամբ հաստատված կարգի 25-րդ մասի 5-րդ կետի 3-րդ և 26-րդ ենթակետերը: Նշված ծախսերի 96%-ը կազմում է փոստային ծախսերը /նամականիշների ձեռք բերում/ հաշվարկը կատարվել է հաշվի առնելով 2016թ.-ի փաստացի ծախսը, որը կազմել է պետ.բյուջեի միջոցների հաշվին 30,000.0 հազ.դրամ, իսկ արտաբյուջետային միջոցների հաշվին ամսեկան 5,000.0–6,000.0 հազ.դրամ` այսինքն տարեկան 60,000.0 -72,000.0 հազ դրամ։
Նշված հոդվածից 25,000.0 հազ. դրամ ուղղվել է  նշված համացանցի ծառայությունների ձեռքբերմանը։
Ապահովագրական ծախսեր հոդվածով նախատեսվում է 2,050.0 հազ.դրամ գումար։ Գնման առարկան նախատեսվում է ձեռք բերել ԲԸԱՀ գնման ընթացակարգով՝ ղեկավարվելով «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 1-ին կետով և հիմք ընդունելով ՀՀ կառավարության 2011 թվականի փետրվարի 10-ի Գնումների գործընթացի կազմակերպման մասին թիվ 168-Ն որոշմամբ հաստատված կարգի 25-րդ մասի 5-րդ կետի 30-րդ ենթակետը։

Ծառայության կողմից առգրավված ավտոմեքենաների պահպանման համար նախատեսված տարածքների վարձակալության, ինչպես նաև մարզային բաժինների տարածքային ստորաբաժանումների տարածքների վարձակալության համար` գույքի և սարքավորումների վարձակալության հոդվածով պլանավորվել է 12,000.0 հազ. դրամ։ Վերը նշված ծախսերի իրականացման համար գործում են տարածքների վարձակալության պայմանագրեր և նշված գումարը լրացնում է պետական բյուջեի կողմից ֆինանսավորվող տարածքների վարձակալության ծախսերը։ Գնման առարկաները նախատեսվում է ձեռք բերել ԲԸԱՀ գնման ընթացակարգով՝ ղեկավարվելով «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 1-ին կետով և հիմք ընդունելով ՀՀ կառավարության 2011 թվականի փետրվարի 10-ի Գնումների գործընթացի կազմակերպման մասին թիվ 168-Ն որոշմամբ հաստատված կարգի 25-րդ մասի 5-րդ կետի 17-րդ ենթակետը։ 
Հաշվի առնելով այն հանգամանքը, որ Ծառայությունում կազմակերպվում են նախապես չպլանավորված արտասահմանյան գործուղումներ՝ միջազգային գիտաժողովների, փորձի փոխանակման հանդիպումներ ու քննարկումներ Հարկադիր կատարողների միջազգային միության և այլ կազմակերպությունների տարբեր պաշտոնյաների, ինչպես նաև բազմաթիվ միջազգային կազմակերպությունների ղեկավարների և ներկայացուցիչների հետ, ինչով էլ պայմանավորված նախահաշվում պլանավորվել է 8,000.00 հազ. դրամ արտասահմանյան գործուղումների գծով ծախսեր հոդվածով, իսկ ներկայացուցչական ծախսեր հոդվածով` 15,000,00 հազ. դրամ: Ներկայացուցչական ծախսեր հոդվածի շրջանակներում ձեռքբերվող ներկայացուցչական ծառայություններ (15,000.0 հազ. դրամ ընդհանուր արժեքով) գնման առարկաները նախատեսվում է ձեռք բերել ԲԸԱՀ գնման ընթացակարգով՝ ղեկավարվելով «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 1-ին կետով և հիմք ընդունելով ՀՀ կառավարության 2011 թվականի փետրվարի 10-ի Գնումների գործընթացի կազմակերպման մասին թիվ 168-Ն որոշմամբ հաստատված կարգի 25-րդ մասի 5-րդ կետի 21-րդ ենթակետը:
Ծառայության բնականոն աշխատանքային գործունեության ապահովմամբ պայմանավորված անհրաժեշտություն է առաջացել ձեռք բերել ապրանքներ, աշխատանքներ և ծառայություններ մասնավորապես.
Հանրային հատվածի կազմակերպությունների հաշվապահական հաշվառման մասին ՀՀ օրենքի 6-րդ հոդվածի 1-ին կետով  սահմանվում է, որ Կազմակերպությունները պարտավոր են հաշվապահական հաշվառումը վարել հաշվապահական հաշվառման ոլորտը կարգավորող օրենսդրության պահանջներին համապատասխան հաշվապահական հաշվառում վարելու հնարավորություն ընձեռող համակարգչային ծրագրերով, ինչպես նաև Ծառայությունում ներդրված էլեկտրոնային վարույթի, ծանուցումների և հարցումների համակարգչային ծրագրերի սպասարկման և արդիականացմամբ պայմանավորված առաջացել է վերը նշված համակարգչային ծրագրային փաթեթների սպասարկման և արդիականացման ծառայությունների  ձեռք բերման անհրաժեշտություն, ինչով էլ պայմանավորված ներկայացվող նախահաշվում համակարգչային ծառայություններ հոդվածով պլանավորվել է 15,000.0 հազ. դրամ։ Գնման առարկաները նախատեսվում է ձեռք բերել ՇՀ գնման ընթացակարգով՝ ղեկավարվելով «Գնումների մասին» Հայաստանի Հանրապետության օրենքով։ 
Հիմք ընդունելով, որ բյուջետային միջոցներից հատկացված գումարը չի բավարարում «Դատական ակտերի հարկադիր կատարման մասին» և Հրապարակային սակարկությունների մասին ՀՀ օրենքներով նախատեսված կարգով անշարժ գույքի գնահատման ծառայությունների ձեռք բերմանը, և հաշվի առնելով Ծառայությունում հարուցվող կատարողական վարույթների քանակի աճի տեմպերը՝ այդ նպատակով կառավարչական ծառայություններ հոդվածով նախատեսվել է 50,000.0 հազ.դրամ (2016 թվականին արտաբյուջետային միջոցներից այդ նպատակով ծախսվել է 41,107.000 ՀՀ դրամ)։
Նշված ծառայությունների ձեռք բերումը հանդիսանում է գնում չհանդիսացող ծախսեր և մրցույթը անց է կացվում համաձայն «Հրապարակային սակարկություննների մասին» ՀՀ օրենքի 30-րդ հոդվածի 1-ին կետի դրույթների՝ հիմք ընդունելով  ՀՀ Կառավարության 2006 թվականի մարտի 2-ի № 417 որոշումը։
Նախահաշվում արխիվացման ծառայությունների ձեռք բերման նպատակով ընդհանուր բնույթի այլ ծառայություններ հոդվածով նախատեսվում է 1,000.0 հազ.դրամ։ Գնման առարկան նախատեսվում է ձեռք բերել ՇՀ գնման ընթացակարգով՝ ղեկավարվելով «Գնումների մասին» Հայաստանի Հանրապետության օրենքով։
Հաշվի առնելով Ծառայության հաշվեկշռում գտնվող՝ Երևան քաղաքի վարչական շենքի (սանհանգույցների և ճաշարանի) և մարզային բաժինների և բաժանմունքների վարչական շենքերի ներկայիս վիճակը՝ (անմխիթար վիճակում են գտնվում մասնավորապես Սյունիքի մարզային բաժնի Կապան-Մեղրի բաժանմունքի, Արմավիրի մարզային բաժնի, Կոտայքի մարզային բաժնի, Արագածոտնի մարզային բաժնի, Գեղարքունիքի մարզային բաժնի վարչական շենքերը) շենքերի և կառույցների ընթացիկ նորոգում և պահպանում հոդվածով նախատեսվում է 143,500.0 հազ. դրամ գումար։ 

Ներկայացվող նախահաշվի 2017 թվականի գնումների պալանով նախատեսված է /արտաբյուջետային միջոցների հաշվին/ 143,500.0 հազ.դրամ գումար շենքերի և շինությունների ընթացիկ վերանորոգումների համար՝ թվով 8 չափաբաժիններով, որոնցից 7-ով նախատեսված է 20,000.0 հազ.դրամ գումար իսկ 1-ով 3,500.0 հազ. դրամ գումար։ Նշված գնումը նախատեսված է իրականացնել Պարզեցված ընթացակարգերով մասնավորոպես՝

Ծառայության Սյունիքի մարզային բաժնի Կապան-Մեղրի տարածաշրջանների բաժանմունքի (նստավայրը ք. Կապան) շենքի աշխատասենյակները, սանհանգույցները և միջանցքը գտնվում են անմխիթար վիճակում, բաժանմունքի ընդհանուր մակերեսը կազմում է 192 քառ.մետր։ Նշված վերանորոգման աշխատանքների համար նախատեսվում է 12,000.0 հազ.դրամ գումար, այսինքն՝ 1 քառ.մետրի համար 62.500 դրամ գումար, որի մեջ ներառված են կատարվող բոլոր ծախսերը և նյութերը։ Նույն բաժնի Սիսիանի բաժանմունքի ընթացիկ վերանորոգման աշխատանքների համար (մակերեսը՝ 74.7 քառ.մետր) նախատեսվում է 8,000.0 հազ.դրամ ներառյալ բոլոր ծախսերը։

Ծառայության վարչական շենքում գտնվող ճաշարանի և նկուղի ընթացիկ վերանորոգման համար նախատեսվում է՝ 40,000.0 հազ.դրամ։ ԴԱՀԿ ապահովող ծառայության վարչական շենքը շահագործման է հանձնվել 1972 թվականին։ Շենքի ճաշարանի մակերեսը կազմում է 400 քառ.մետր, ներկայումս ճաշարանի սրահը, խոհանոցը, լվացման հատվածը, թխման հանգույցը, պահեստները և այլ հատվածներ գտնվում են անմխիթար վիճակում։  Ճաշարանի  վերանորոգման համար նախատեսվում է 20,000.0 հազ դրամ, այսինքն մեկ քառակուսու համար 50.000 դրամ, որի մեջ ներառված են վերանորոգման համար անհրաժեշտ նյութերը և աշխատանքները։

Ճաշարանի ստորին հատվածում գտնվող նկուղը ունի նույն մակերեսը ինչ ճաշարանը՝ 400 քառ.մետր, նախկինում նախատեսված է եղել որպես քաղաքացիական պաշտպանության պահեստային կետ և ապաստարան, ունի առանձնացված մուտք, սենյակներ սանհանգույց և այլ հատվածներ, որոնք նույնպես գտնվում են անմխիթար վիճակում։ Նկուղի վերանորոգման համար նախատեսված է 20,000.0 հազ.դրամ գումար։

Ծառայության վարչական շենքում (14 հարկանի) կան թվով 28 սանհանգույցներ, ամեն մեկը բաժանված երկու հատվածի։ Մեկ միավոր սանհանգույցի /երկու հատվածով/ վերանորոգման համար նախատեսվում է 714,285 դրամ, որի մեջ ներառված են վերանորոգման համար անհրաժեշտ նյութերը և աշխատանքները, բազմապատկելով 28-ի կստանանք 20,000.0 հազ.դրամ գումար։

Ծառայության Արագածոտնի մարզային բաժինը՝ նստավայրը ք. Աշտարակ տեղակայված է Արագածոտնի ընդհանուր իրավասության առաջին ատյանի դատարանի 2 հարկանի շենքում, ունի նաև պահեստային հատված։ Մեկ հարկի ընդհանուր մակերեսը կազմում է 180 քառ.մետր, այսինքն երկու հարկը և պահեստային հատվածը կազմում են մոտ 400 քառ.մետր։ Նշված շենքի վերանորոգման համար նախատեսվում է 20,000.0 հազ.դրամ գումար։ Մեկ քառակուսի մետրի համար 50.000 դրամ, որի մեջ ներառված են վերանորոգման համար անհրաժեշտ նյութերը և աշխատանքները։

Քանի որ նախատեսված է Ծառայության վարչական շենքի թվով երկու վերելակները ապամոնտաժել և նոր վերելակներ տեղադրել՝ այդ ընթացքում անհրաժեշտություն է առաջանում 14 հարկերի միջանցքներում տեղեկայված թվով 28 լիֆտի մոտքերի և շախտաների վերանորոգման, իսկ փորձը ցույց է տալիս, որ վերը նշված վերանորոգման աշխատանքների համար կպահանջվի 3,500.0 հազ. դրամ, որի մեջ ներառված են վերանորոգման համար անհրաժեշտ նյութերը և աշխատանքները։

Ծառայության Արմավիրի մարզային բաժնի (նստավայրը ք.Արմավիր) շենքի աշխատասենյակները, սանհանգույցները, առաստաղի հատվածները, արտաքին պատերը, միջանցքները  և այլ հատվածները գտնվում են անմխիթար վիճակում, դրանց ընդհանուր մակերեսը կազմում է 200 քառ.մետր։ Նշված վերանորոգման աշխատանքների համար նախատեսվում է 20,000.0 հազ. դրամ գումար, այսինքն 1 քառ.մետրի համար 100,000 դրամ գումար՝ հաշվի առնելով այն հանգամանքը որ շենքը երկու հարկանի է, առանձին շենք է առանձին մուտքով։ Նշված ծախսերի մեջ ներառված են կատարվող բոլոր ծախսերը՝ նյութերը, աշխատանք և այլ ծախսեր։

Ծառայության վարչական շենքի տարածքում կա պոմպակայան, թվով 15 հատ պահեստներ, կաթսայատուն և արխիվի երկհարկանի կառույց։ Նշված կառույցները նույնպես կառուցվել են 1972 թվականին, դրանց ինչպես նաև շենքի առաստաղները ունեն վերանորոգման կարիք կապված ջրերի հեռացման համակարգերի, տարիների ընթացքում քայքայվածության հետ։ Վարչական շենքում կան պահեստներ և սենյակներ որոնք ունեն վերանորոգման կարիք։ Նշված աշխատանքներն իրականացնելու համար նախատեսվում է 20,000.0 հազ. դրամ գումար, որի մեջ ներառված են վերանորոգման համար անհրաժեշտ նյութերը և աշխատանքները։

Քանի որ Ծառայության հաշվեկշռում գտնվող թվով 54 ավտոմեքենաներից միայն թվով 13 ավտոմեքենաների շահագործման, սպասարկման և պահպանման ծախսերն են ֆինանսավորվում ՀՀ պետական բյուջեի միջոցներից՝ /17,457.0 հազ.դրամ/, մնացած թվով 41 ավտոմեքենաների շահագործման, սպասարկման և պահպանման ծախսերն իրականացվում են Ֆոնդի միջոցների հաշվին։ Ծառայության ավտոմեքենաների գերակշիռ մասը օգտագործվում են ծառայության Երևանի քաղաքային և մարզային բաժիններում և բաժանմունքներում՝ կատարողական վարույթներով պարտապանների հասցեների այցելության, պարտապանների տնտեսության գույքագրման, նյութական և ոչ նյութական միջոցների առգրավման, ինչպես նաև այլ կատարողական գործողություններ կատարելու նպատակով և հաշվի առնելով այն հանգամանքը, որ մարզային բաժինները և բաժանմունքները գտնվում են Հանրապետության ողջ տարածքում և նշված կատարողական գործողությունները չեն սահմանափակվում տվյալ մարզային բաժնի և բաժանմունքի գտնվելու վայրում /տարածքում/ այլ մարզի ողջ տարածքում, ուստի մեկ մեքենայի տարեկան սպասարկման ծախսը հաշվարկվել է 2016 թվականի փաստացի ծախսերը հաշվի առնելով, որը կազմում է 2,310.97 հազ.դրամ։ Ուստի ֆոնդի միջոցներից նշված ավտոմեքենաների և Ծառայության անխափան էլեկտրական սնուցման համար տեղադրված դիզելային գեներատորի վառելիքի ձեռք բերման համար՝ տրանսպորտային նյութեր հոդվածով նախատեսված է 65,000.0 հազ. դրամ, իսկ մեքենաների և սարքավորումների ընթացիկ նորոգում և պահպանում հոդվածով (համակարգիչներ, ավտոմեքենաներ, գեներատորի վերանորոգում և պահպանում, տեղեկատվական տեխնոլոգիաների սարքերի վերանորոգում և այլն)` 55,000.0 հազ. դրամ, որից 30,000.0 հազ. դրամը ուղղվել է ավտոմեքենաների տեխնիկական սպասարկման ծառայությունների ձեռքբերմանը:
Քանի որ 2017 թվականի պետական բյուջեով 2016 թվականի համեմատ գրասենյակային նյութեր և հագուստ, ինչպես նաև կենցաղային և հանրային սննդի նյութեր հոդվածներով նախատեսված միջոցները կրճատվել են, իսկ 2017 թվականի պետական բյուջեով նախատեսված միջոցների հաշվի ձեռք է բերվելու միայն A4 ֆորմատի թուղթ, Ծառայության բնականոն գործունեությունը ապահովելու նպատակով նախահաշվում պլանավորվում է գրասենյակային նյութեր և հագուստ հոդվածով 58,455.0 հազ. դրամ, իսկ կենցաղային և հանրային սննդի նյութեր հոդվածով` 5,000.0 հազ. դրամ:
Հատուկ նպատակային այլ նյութեր հոդվածով նախատեսվել է 15,000 հազ. դրամ, որը ուղղվելու է շինարարական նյութերի ձեռքբերմանը։ 
ԴԱՀԿ ապահովող ծառայության մարզային բաժինների և բաժանմունքների գերակշիռ մասը ապահովված չէ համապատասխան գույքով, կահույքով՝ նորմալ աշխատանքային պայմաններով և վերը նշված վերանորոգումներից հետո նախատեսվում է կահավորել նշված բաժիններն ու բաժանմունքները, ինչպես նաև վարչական սարքավորումների (սերվերների ռեզերվային սարքեր, մարտկոցներ, անձնական  համակարգիչներ, համակարգիչներ ամբողջը մեկում, ինչպես նաև տպիչ/պատճենահանման մեքենա/սկաներ (բազմաֆունկցիոնալ լազերային), սնուցման բլոկներ և հիշողության կրիչներ) ձեռք բերելու համար վարչական սարքավորումներ հոդվածով նախատեսվում է ընդհանուր թվով 77,265.0 հազ. դրամ: Ծախսերը նախատեսվում է կատարել հաշվի առնելով նաև այն հանգամանքը, որ պետական բյուջեից 2006թ.-ից մինչ օրս Ծառայությանը գումար չի հատկացվել համակարգչային տեխնիկա ձեռք բերելու համար և նշված ծախսերը ծառայությունն իրականացրել է արտաբյուջետային միջոցների հաշավին։ Գնման առարկաները նախատեսվում է ձեռք բերել Գնումների մասին» Հայաստանի Հանրապետության օրենքի համաձայն՝ Շրջանակային Համաձայնագրով։
Ծառայության Երևան քաղաքի վարչական շենքում (14 հարկանի) կան 4 վերելակներ, որոնցից 2-ը փոխարինվել են նոր վերելակներով, հներից մեկի շահագործումը դադարեցված է, մյուսը գտնվում է անմխիթար վիճակում (դրանք դեռևս 70-ական թվականների խորհրդային արտադության են)։ Անվտանգության նկատառումներից ելնելով 2017 թվականի ընթացքում նախատեսվում է հին վերելակների ապամոնտաժման և նոր վերելակների ձեռքբերման և տեղադրման աշխատանքների համար՝ 42,000,0.0 հազ.դրամ գումար այլ մեքենաներ և սարքավորումներ տնտեսագիտական դասակարգման հոդվածով։ Գնման առարկաները նախատեսվում է ձեռք բերել Գնումների մասին» Հայաստանի Հանրապետության օրենքի համաձայն՝ Շրջանակային Համաձայնագրով։
Քանի որ Ծառայությունը հանդիսանում է Հարկադիր կատարողների միջազգային միության անդամ և որպես միությունում անդամակցելու տարեկան անդամավճար Ծառայություն վճարում է 6,240.0 հազ. դրամ, ուստի նախահաշվի ընթացիկ դրամաշնորհներ միջազգային կազմակերպություններին հոդվածով պլանավորվել է վերը նշված գումարը։ 
Հաշվի առնելով Ծառայության՝ վիճահարույց կամ առոչինչ ճանաչված կամ ի հայտ եկած գործարքներով որպես վաճառող հանդես գալու, ինչպես նաև վերջինիս վարչական ակտերը, գործողությունը կամ անգործությունը ոչ իրավաչափ ճանաչվելու պարագայում որպես հետևանք արդեն բռնագանձված և/կամ բաշխված գումարները վճարելու Ծառայության պարտավորության կատարման պահանջը՝ (հիմք նաև՝ ՀՀ Վճռաբեկ դատարանի թիվ ԼԴ/0435/02/13 նախադեպային որոշումը) անհրաժեշտություն է առաջացել նախահաշվի պետական հատվածի տարբեր մակարդակների կողմից միմյանց նկատմամբ կիրառվող տույժեր հոդվածով նախատեսել 30,000.0 հազ. դրամ գումար՝ դատական կամ վարչական ակտերով Ծառայության համար սահմանված՝ գումարների վճարման պարտավորությունների կատարման համար:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ԴԱՏԱԿԱՆ ԱԿՏԵՐԻ ՀԱՐԿԱԴԻՐ ԿԱՏԱՐՄԱՆ ԾԱՌԱՅՈՒԹՅԱՆ ՆՅՈՒԹԱԿԱՆ ԽՐԱԽՈՒՍՄԱՆ և ՀԱՄԱԿԱՐԳԻ ԶԱՐԳԱՑՄԱՆ ՖՈՆԴԻ ՄԻՋՈՑՆԵՐԻ ԾԱԽՍՄԱՆ 2017 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ ՄԱՍԻՆ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ    2016    ԹՎԱԿԱՆԻ  ԴԵԿՏԵՄԲԵՐԻ 29 -Ի  N  1313-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏ16ՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ
«Հայաս​տա​նի Հանրապետության 2017 թվականի պետական բյուջեում  և Հայաստանի Հանրապետության կառավարության 2016 թվականի դեկտեմբերի  29-ի  N 1313-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության  կառավարության որոշման նախագծի ընդունմամբ` այլ իրավական ակտերում փոփոխություններ կամ լրացումներ չի նախատեսվում։

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ԴԱՏԱԿԱՆ ԱԿՏԵՐԻ ՀԱՐԿԱԴԻՐ ԿԱՏԱՐՄԱՆ ԾԱՌԱՅՈՒԹՅԱՆ ՆՅՈՒԹԱԿԱՆ ԽՐԱԽՈՒՍՄԱՆ և ՀԱՄԱԿԱՐԳԻ ԶԱՐԳԱՑՄԱՆ ՖՈՆԴԻ ՄԻՋՈՑՆԵՐԻ ԾԱԽՍՄԱՆ 2017 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ ՄԱՍԻՆ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ    2016    ԹՎԱԿԱՆԻ  ԴԵԿՏԵՄԲԵՐԻ 29 -Ի  N  1313-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ
«Հայաս​տա​նի Հանրապետության 2017 թվականի պետական բյուջեում  և Հայաստանի Հանրապետության կառավարության 2016 թվականի դեկտեմբերի  29-ի  N 1313-Ն որոշման մեջ փոփոխություններ և լրացումներ կատարելու  մասին» Հայաստանի Հանրապետության կառավարության որոշման նախագծի  ընդունմամբ Հայաստանի Հանրապետության 2017 թվականի պետական բյուջեում նախատեսվում է եկամուտների ավելացում` 1343585.4 հազ. դրամի և ծախսերի ավելացում  1393020.0 հազ. դրամի չափով:

